ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


Անհրաժեշտությունը` Սույն որոշման նախագծի ընդունման անհրաժեշտությունը պայմանավորված է նրանով, որ ՀՀ 2020 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման շրջանակներում Հ-8, Երևան-Արտաշատ-Այգեվան կմ26+400-կմ30+000 (Նոր Կյանք բնակավայր), Հ-8, Երևան-Արտաշատ-Այգեվան կմ33+500-կմ42+600 (Արարատ բնակավայր) և Մ-9, Մ-1-Թալին-Քարակերտ-Թուրքիայի սահմանի կմ1+300-կմ3+600 (Թալինի բնակավայր)  ճանապարհահատվածներում պետության կարիքների համար կապալային աշխատանքների կատարման ընթացքում պարզվել էր, որ անհրաժեշտ է իրականացնել Արարատ և Թալին համայնքներով անցնող ջրամատակարարման և ջրահեռացման համակարգերի վերակառուցման աշխատանքներ։
Ընթացիկ իրավիճակը և խնդիրները`   Միջպետական Մ-9, Մ-1-Թալին-Քարակերտ-Թուրքիայի սահմանի կմ1+300-կմ3+600 (Թալինի բնակավայր), Հ8, Երևան-Արտաշատ-Այգեվան կմ 26+400 - կմ 30+000 (Նոր Կյանք բնակավայր) և Հ8, Երևան-Արտաշատ-Այգեվան կմ 33+500 - կմ 42+600 (Արարատ բնակավայր) ճանապարհների հատվածներում պետության կարիքների համար կապալային աշխատանքների կատարման համար անհրաժեշտություն է առաջացել իրականացնել ջրամատակարարման և ջրահեռացման համակարգերի վերակառուցման աշխատանքներ: ՀՀ կառավարության 2020 թվականի նոյեմբերի 26-ի 1902-Ն որոշմամբ վերոնշյալ 3 աշխատանքներից 2-ի (առանց Հ8, Երևան-Արտաշատ-Այգեվան կմ 26+400 - կմ 30+000 (Նոր Կյանք բնակավայր) համար հատկացվել է 241,759.3 հազար դրամ, սակայն 2020 թվականին նշված աշխատանքները չեն իրականացվել և ամբողջ գումարը վերադարձվել է ՀՀ պետական բյուջե: 
Վերջինս պայմանավորված է նաև կորոնավիրուսային հիվանդության իրավիճակով և ՀՀ կառավարության 2020 թվականի սեպտեմբերի 27-ի <<Հայաստանի Հանրապետությունում ռազմական դրություն հայտարարելու մասին>> N 1586-Ն որոշմամբ երկրում սահմանված ռազմական դրությամբ:
Միաժամանակ ՀՀ կառավարության 2020 թվականի նոյեմբերի 26-ի 1902-Ն որոշման 3-րդ կետի 3) ենթակետով նախատեսված տեխնիկական հսկողություն իրականացնող «Էգիս Ինթերնեյշնլ» ընկերությունն ունի հիդրոտեխնիկական ոլորտում շինարարության որակի տեխնիկական հսկողության ծառայություն մատուցելու փորձ և միջազգային լիցենզիա, սակայն «Լիցենզավորման մասին» ՀՀ օրենքի 7-րդ հոդվածի 6.1-րդ մասի համաձայն օտարերկրյա իրավաբանական անձինք ՀՀ կառավարության որոշմամբ կարող են իրականացնել լիցենզավորման ենթակա գործունեություն ՀՀ պետական լիազոր մարմինների կողմից տրված համապատասխան լիցենզիայի առկայության դեպքում, որը նշված ընկերությունը չի ունեցել:
Հաշվի առնելով նաև, որ այդ հատվածներում պետական գնման՝ համապատասխանաբար «Էն Շին» ՍՊԸ հետ 20.05.2020թ. կնքված թիվ ՏԿԵՆ-ԲՄԱՇՁԲ-2020/5Շ-2 ծածկագրով պայմանագրի, «Արարատ-Ճանշին» ՍՊԸ հետ 12.05.2020թ. կնքված թիվ ՏԿԵՆ-ԲՄԱՇՁԲ-2020/4Շ-2 ծածկագրով պայմանագրի, «Վահագն և Սամվել» ՍՊԸ (վերանվանվել է «Բիլդեր Քոնսթրաքշն» ՍՊԸ) հետ 12.05.2020թ. կնքված թիվ ՏԿԵՆ-ԲՄԱՇՁԲ-2020/4Շ-3 ծածկագրով պայմանագրի շրջանակներում 2021 թվականին շարունակվելու են նշված հատվածների ճանապարհների հիմնանորոգման աշխատանքները և գնման ենթակա ջրամատակարարման և ջրահեռացման համակարգերի վերակառուցման աշխատանքների կատարման ժամանակագրությունը ըստ էության համընկնում են ճանապարհների վերակառուցման շինարարական աշխատանքների հետ, առաջարկվում է թույլատրել ՀՀ տարածքային կառավարման եւ ենթակառուցվածքների նախարարության ջրային կոմիտեին վերոնշյալ հատվածների համար ջրամատակարարման և ջրահեռացման համակարգերի վերակառուցման աշխատանքները գնել մեկ անձից գնման գործընթաց կազմակերպելու միջոցով տվյալ հատվածներում շինարարական աշխատանքներ կատարող կապալառուների հետ համապատասխան պայմանագիր կնքելու միջոցով։
Հաշվի առնելով, որ հիշյալ ճանապարհահատվածների հիմնանորոգման աշխատանքները հնարավոր է իրականացնել միայն ջրամատակարարման և ջրահեռացման համակարգերի հիմնանորոգման աշխատանքներից հետո, ուստի նշված ճանապարհահատվածների հիմնանորոգման աշխատանքների չկատարված մասի կատարման  համար  ՀՀ կառավարության 2020թ. դեկտեմբերի 22-ի N2127-Ն որոշմամբ սահմանվել են նոր ժամկետներ՝ մինչև 2021թ. հուլիսի 30-ը:
[bookmark: _GoBack]Չնախատեսված իրավիճակի առաջացման հետևանքով անհրաժեշտություն է առաջացել «Ջրամատակարարման խողովակաշարերի հետ կապված աշխատանքներ»  գնման առարկաների ձեռքբերումն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի, բացառությամբ նույն ենթակետի «զ» պարբերության պահանջի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: Ինչպես նաև «Տեխնիկական հսկողության ծառայություններ» գնման առարկաների ձեռքբերումն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 71-րդ կետի 1-ին ենթակետի, բացառությամբ նույն ենթակետի «զ» պարբերության պահանջի ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
Կարգավորման նպատակը և բնույթը` կապահովվեն նշված հատվածներում ջրամատակարարման և ջրահեռացման համակարգերի վերակառուցման գործընթաց առանց որի հնարավոր չէ իրականացնել ճանապարհաշինական աշխատանքների ծրագիրը:

Նախագծի մշակման գործընթացում ներգրավված ինստիտուտները և անձինք` Նախագիծը մշակվել է ՀՀ տարածքայիան կառավարման և ենթակառուցվածքների նախարարության ջրային կոմիտեի կողմից:

Ակնկալվող արդյունքը` Նախագծի ընդունման արդյունքում մեկ անձինց գնման ընթացակարգով կիրականացվի  Մ-9, Մ-1-Թալին-Քարակերտ-Թուրքիայի սահմանի կմ1+300-կմ3+600 (Թալինի բնակավայր), Հ8, Երևան-Արտաշատ-Այգեվան կմ 26+400 - կմ 30+000 (Նոր Կյանք բնակավայր) և Հ8, Երևան-Արտաշատ-Այգեվան կմ 33+500 - կմ 42+600 (Արարատ բնակավայր) հատվածների ջրամատակարարման և ջրահեռացման համակարգերի վերակառուցման աշխատանքների գնումը, առանց որի հնարավոր չէ իրականացնել ճանապարհաշինական աշխատանքների ծրագիրը: 
<<Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
<<Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
